
Türkiyənin IX Prezidenti Süleyman Dəmirəl 
haqqında kitabın elektron versiyasında 

Azərbaycan Prezidentinin məqaləsi verilib

Kitabda Azərbaycan 
Prezidenti İlham Əliyevin 
“Türkiyə Respublikasının 
IX Prezidenti Süleyman 
Dəmirəlin əziz xatirəsinə” 
sərlövhəli məqaləsi də verilib. 
Məqalədə dövlətimizin baş-
çısı Türkiyənin IX Prezidenti 
Süleyman Dəmirəlin mənalı 
həyat yolundan və zəngin 
dövlətçilik fəaliyyətindən 
söhbət açır, onun əziz 
xatirəsini dərin hörmət və 
ehtiramla yad edir.

Görkəmli dövlət xadi-
mi və siyasətçi Süleyman 
Dəmirəlin bütün həyat və 
fəaliyyətini doğma ölkəsinin 
rifahına həsr etdiyini vur-
ğulayan Prezident İlham 
Əliyev yazır: “Atam Heydər 
Əliyev ilə Süleyman Dəmirəli 
sıx dostluq münasibətləri 
birləşdirirdi. Onların arasında 
olan əlaqələr Heydər Əliyev 
Naxçıvan Muxtar Respubli-
kasının rəhbəri vəzifəsində 
işləyərkən yaranmışdı... 
Heydər Əliyevin 1993-cü ildə 
Azərbaycan xalqının tələbi 
ilə yenidən hakimiyyətə 
qayıtmasından və Prezident 
seçilməsindən sonra onunla 
Süleyman Dəmirəl arasında 
dostluq münasibətləri daha 
da möhkəmləndi. Onlar 
qarşılıqlı səfərlər edir, daim 
telefon vasitəsilə əlaqə sax-
layırdılar. 

Heydər Əliyevin Süley-
man Dəmirəllə xüsusi dostluq 
münasibətlərinin şəxsən şa-

hidi olmuşam. Heydər Əliyev 
Türkiyəyə səfər edəndə 
Süleyman Dəmirəl və həyat 
yoldaşı Nəzmiyə xanım bizi 
evində qəbul edirdi.

Bu illər ərzində 
Azərbaycan–Türkiyə 
əlaqələrinin möhkəm təməli 
qoyuldu. Heydər Əliyevin 

“Bir millət, iki dövlət” şü-
arı Azərbaycan–Türkiyə 
münasibətlərinin hakim 
fəlsəfəsinə çevrildi”. 

Azərbaycanın neft strate-
giyasının təməlinin qoyulma-
sında və reallaşdırılmasında 
ulu öndər Heydər Əliyevin 
və Süleyman Dəmirəlin 
böyük xidmətlərini xatırladan 
Prezident İlham Əliyev yazır: 
“1999-cu ilin noyabr ayında 
ATƏT-in İstanbul Sammiti za-
manı aparılmış müzakirələr 
nəticəsində Heydər Əliyevin, 
Süleyman Dəmirəlin və digər 
dövlət başçılarının iştirakı 
ilə “Xam neftin Azərbaycan 
Respublikası, Gürcüstan 
və Türkiyə Cümhuriyyətinin 
əraziləri ilə Bakı– Tbilisi–
Ceyhan əsas ixrac boru 
kəməri vasitəsilə nəql 
edilməsinə dair Azərbaycan 
Respublikası, Gürcüstan 

və Türkiyə Cümhuriyyəti 
arasında Saziş”, həmçinin 
bu layihənin dəstəklənməsi 
və qısa müddət ərzində 
həyata keçirilməsi haqqında 
Azərbaycan, Gürcüstan, 
Türkiyə, Qazaxıstan və ABŞ 
prezidentləri tərəfindən İstan-
bul Bəyannaməsi imzalandı. 

2002-ci ildə Heydər 
Əliyevin iştirakı ilə Bakı– 
Tbilisi–Ceyhan neft 
kəmərinin təməli qoyuldu. 
2006-cı ildə isə mənim və 
digər dövlət başçılarının işti-
rakı ilə neft kəmərinin açılışı 
oldu. Bu kəmərin reallığa 
çevrilməsində Süleyman 
Dəmirəlin siyasi dəstəyi mü-
hüm rol oynadı”. 

Türkiyənin sabiq 
 Prezidenti Süleyman 
Dəmirəlin ölkəmizə 
səfərlərindən, onun 
Azərbaycanın yüksək 
dövlət ordenləri ilə 

mükafatlandırılmasından, 
“Azərbaycan Respublikasının 
Fəxri vətəndaşı” adına layiq 
görülməsindən bəhs edən 
Prezident İlham Əliyev 
məqaləsini bu sözlərlə bitirir: 
“Süleyman Dəmirəlin əziz 
xatirəsi Azərbaycan xalqının 
qəlbində daim yaşayacaq”.

Kitabda Prezident Rəcəb 
Tayyib Ərdoğanın Türkiyənin 
IX Prezidenti Süleyman 
Dəmirəl barədə xoş sözləri, 
görkəmli dövlət xadimlərinin, 
alimlərin, diplomatların 
məqalələri toplanıb. 

“Mərmərə Qrupu”nun 
saytında qeyd olunur ki, kitab 
türk və ingilis dillərində nəşr 
ediləcək. 

Sabir ŞAHTAXTI, 
AZƏRTAC-ın 

xüsusi müxbiri
Ankara

 � Türkiyədə fəaliyyət göstərən “Mərmərə 
Qrupu” Strateji və Sosial Araşdırmalar Vəqfi 
“Süleyman Dəmirələ ərməğan” adlı kitab 
hazırlayıb. Kitabın “Mərmərə Qrupu”nun rəsmi 
saytında yerləşdirilən elektron versiyasında 
ulu öndər Heydər Əliyev ilə görkəmli dövlət 
xadimi Süleyman Dəmirəlin dostluq və 
qardaşlıq münasibətlərindən, türk dünyasının 
bu iki böyük oğlunun Azərbaycan–Türkiyə 
münasibətlərinin inkişafındakı xidmətlərindən 
bəhs olunur.

Dmitri Peskov: Rusiya və Azərbaycan 
Dağıstandakı vəziyyəti nizamlamaqdan 

ötrü əlaqəni davam etdirirlər

Rusiya və Azərbaycan Dağıstanda 
Azərbaycan vətəndaşları 
ilə yaranmış vəziyyəti 

nizamlamaqdan ötrü əlaqələri davam 
etdirirlər. Kreml ümid edir ki, bu 
problem nizamlanacaq. Bu barədə 
jurnalistlərə Rusiya Prezidentinin 
mətbuat katibi Dmitri Peskov bildirib. 

“Əlaqələr qurulur, davam edir və biz ümid 
edirik ki, yekunda bu problemi çözməyə 
imkan verəcək həll yolu tapılacaq”, – deyə 
vurğulayan D.Peskov dəqiqləşdirib ki, Rusiya 
və Azərbaycan prezidentləri – Vladimir Putin 
və İlham Əliyev bu problem üzrə əlaqə saxla-
mayıblar. 

Kremlin nümayəndəsi xatırladıb ki, Dağıs-
tanın hakimiyyət orqanları o vaxt sərhədlərin 
bağlı olması səbəbindən Vətənə qayıda 
bilməyən Azərbaycan vətəndaşları üçün çox 
operativ surətdə çadır düşərgəsi salıblar. Ru-
siya və Azərbaycan tərəfləri diplomatik kanal-
lar, sərhədçilərin kanalları ilə əlaqədə olub, 
vəziyyəti uzlaşdırıblar. Dağıstanın rəhbəri 
Vladimir Vasilyev vəziyyət barədə Prezident 

Vladimir Putinə məruzə edib.
D.Peskov vurğulayıb ki, vəziyyət korona-

virusla əlaqədar hər kəsin düşdüyü situa-
siya ilə bağlıdır. “Mən Azərbaycan tərəfinin 
hərəkətini şərh etmək istəmirəm. Biz hazırda 
oradakı çətinliklərə anlaşıqlı yanaşırıq. Orada 
daha sərt özünütəcrid rejimi davam edir”, – 
deyə D.Peskov əlavə edib. 

Fəridə ABDULLAYEVA, 
AZƏRTAC-ın xüsusi müxbiri

Moskva

Azərbaycan və Ukrayna gələcək 
əməkdaşlıq məsələlərini 

konstruktiv müzakirə ediblər
 � “COVID-19 ilə bağlı məhdudiyyətlərə baxmayaraq, ölkələrimiz 

arasında bütün səviyyələrdə və bütün istiqamətlər üzrə fəal əməkdaşlıq 
davam edir. Ukrayna və Azərbaycan Respublikasının Xarici İşlər 
nazirlərinin müavinləri səviyyəsində siyasi məsləhətləşmələrin növbəti 
raundunun uğurla keçməsi buna əyani sübutdur. Bizim bu təşəbbüsümüzü 
dəstəklədiyinə görə azərbaycanlı həmkarım, hörmətli Xələf Xələfova dərin 
təşəkkürümü bildirirəm”. 

Ukrayna Xarici İşlər nazirinin müavini 
Vasili Bodnar bu fikirləri AZƏRTAC-a məxsusi 
müsahibəsində söyləyib. 

V.Bodnar qeyd edib ki, Azərbaycan və 
Ukrayna gələcək əməkdaşlıq məsələlərini 
konstruktiv müzakirə ediblər. Dövlətlərimizin 
ərazi bütövlüyünün dəstəklənməsi və işğal 
edilmiş ərazilər barədə siyasətin ayrı-ayrı 
aspektləri müzakirələrin əsas mövzusu olub. 

O deyib: “Karantin başa çatandan dərhal 
sonra yüksək səviyyədə ikitərəfli səfərlərin 
bərpa olunması xüsusi diqqət mərkəzində 
olub. Ukrayna və Azərbaycan prezidentləri 
arasında əldə edilmiş razılaşmaya müva-
fiq olaraq biz Azərbaycan Respublikasının 
rəhbəri hörmətli İlham Əliyevin Ukraynaya 
rəsmi səfərinin hazırlanması üzərində birgə 
iş aparırıq. Biz siyasi, iqtisadi-ticari, energe-

tika, nəqliyyat, mədəni-humanitar və hərbi-
texniki sahələrdə təşəbbüs və layihələrin 
həyata keçirilməsinə dair praktiki addımları 
da müzakirə etdik. Bundan əlavə, BMT, 
ATƏT, Avropa Şurası, QDİƏT və əlbəttə, 
GUAM kimi beynəlxalq və regional təşkilatlar 
çərçivəsində qarşılıqlı fəaliyyət barədə fikir 
mübadiləsi apardıq. Əminəm ki, biz onlayn 
formatda ünsiyyət sahəsində müsbət təcrübə 
qazandıq və sektoral əməkdaşlığın bərpası 
üçün digər dövlət orqanlarına da bu kommu-
nikasiya metodundan fəal istifadə olunmasını 
tövsiyə edəcəyik”. 

Emil HÜSEYNLİ, 
AZƏRTAC-ın xüsusi müxbiri

Kiyev

Rəqəmsal transformasiya üzrə 
strategiya hazırlanır

Milli Məclisin deputatı Azər Badamov 
bildirib ki, Prezident İlham Əliyev müasir 
inkişafın əsas lokomotivinin texnologiya-
lar olduğunu qeyd edir və ona görə də 
son illər elektron hökumətin yaradılması, 
rəqəmsal ticarət habının formalaşdırılması 
istiqamətində ölkəmizdə böyük layihələr 
icra olunur: ““Microsoft” şirkətinin rəhbərliyi 
ilə 16 iyunda keçirilən videokonfransda 
da bu məsələlər geniş müzakirə olun-
du. “Microsoft” şirkətinin vitse-prezidenti 
Filip Roq ölkəmizin qlobal pandemiya ilə 
mübarizədəki uğurlarını və yeni texnologi-
yalara transformasiya niyyətlərimizi yüksək 
dəyərləndirərək Azərbaycanla daha geniş 
spektrdə əməkdaşlıq etmək istədiklərini 
bildirdi.

“Microsoft” şirkəti dünyanın ÜDM-i 125 
milyard dollar olan ən böyük 10 şirkətindən 
biridir. Şirkətin Azərbaycanla əməkdaşlıq 
potensialı çox genişdir. Bu gün ölkəmizdə 
rəqəmsal transformasiya üzrə hökumət 
strategiyası üzərində işlənilir və bu stra-
tegiya 5 il ərzində həyata keçiriləcək. 
Rəqəmsal strategiya həyatımızın hər bir 
sahəsinin elek tronlaşdırılmasına imkan 
verəcək.

Ölkəmiz süni intellektdən daha geniş 
istifadə etmək istiqamətində layihələrin 
həyata keçirilməsi üçün yeni strategiya 
üzərində çalışır. “Microsoft” şirkəti yaxın 
zamanda süni intellekt platformasının 

Azərbaycan dilini dərk etməsi üzərində 
işləyir. Bu da Azərbaycanı öz dilini 
süni intellektə tanıdan dünyada çox az 
ölkələrdən birinə çevirəcək.

Kibertəhlükəsizlik bizim üçün hər 
zaman aktualdır. Ölkəmiz rəqəmsal 
iqtisadiyyata üstünlük verdiyindən data-
ların kiber hücumlardan qorunması aktu-
allaşır. Azərbaycan dünyanın 2 milyarda 
yaxın insanını internetlə təmin edəcək 
Xəzər dənizinin dibi ilə fiber-optik kabelin 
çəkilməsini həyata keçirir. Bu layihə başa 
çatandan sonra Azərbaycanda böyük Data 
mərkəzi yaradılacaq.

Müzakirə olunan mövzulardan biri də 
süni intelekt üzərində qurulmuş Slikon 
vadisi kimi Abşeron vadisinin yaradılma-
sı məsələsidir. Düşünürəm ki, nəzərdə 
tutulmuş Avropanı Asiyaya birləşdirəcək 
yeni rəqəmsal habın Azərbaycanda ya-
radılması Abşeron vadisinin yaradılması 
prosesini sürətləndirəcək. Ona görə də 
kibertəhlükəsizlik məsələsində “Microsoft” 
şirkəti ilə əməkdaşlıq perspektivlərimiz 
genişdir”.

Deputat bildirib ki, dünyanı korona-
virus pandemiyası ağuşuna aldığı bir 
zamanda iqtisadiyyatda və təhsildə yeni 
yanaşmanın ortaya qoyulması aktualla-
şır: “Bu, məsafədən idarəetmə və distant 
təhsil məsələləridir. Pandemiyanın nə 
vaxt bitəcəyini heç kim bilmədiyindən 
biz təhsilimizi distant formada davam 
etdirməyə hazır olmalıyıq. Yəni, qeyd 
etdiyim bütün məqamlar müasir dövrün 
çağırışlarıdır və bu çağırışlar Azərbaycanın 
“Microsoft” şirkəti ilə əməkdaşlıq imkanları-
nı genişləndirir”.

Dünyanın aparıcı texnoloji 
şirkətlərinin rəhbərlərinin 
təşəbbüsü ilə Prezident İlham 

Əliyevlə videokonfransların keçirilməsi 
ölkə iqtisadiyyatının inkişafını müasir 
çağırışlara uyğunlaşdırmaq istəyindən 
irəli gəlir. 

Nazirlikdən verilən məlumatda 
bildirilir ki, iclasda Əmək və Əhalinin 
Sosial Müdafiəsi naziri Sahil 
Babayev Prezident İlham Əliyevin 
tapşırıqlarına uyğun olaraq sosial 
sahədə aparılan islahatların əlillik 
və reabilitasiya sahələrini də əhatə 
etdiyini vurğulayıb. Nazir bildirib ki, 
əlilliyin qiymətləndirilməsi və tibbi-
sosial reabilitasiya sistemlərinin 

şəffaflaşdırılması, bu sahələrdə 
aşkarlığın təminatı və inzibatçılı-
ğın təkmilləşdirilməsi, mütərəqqi 
təcrübələrdən irəli gələn meyarların 
tətbiqi üçün müvafiq işlər davam 
etdirilir.

S.Babayev qeyd edib ki, “Əlilliyin 
müəyyən olunması meyarları”nın 
layihəsi hazırda razılaşdırma 
prosesindədir və bu meyarlar 

əlilliyin qiymətləndirilməsində 
əmək qabiliyyətinin itirilməsi fai-
zinin əsas götürülməsini nəzərdə 
tutan yeni keyfiyyət dəyişikliyi 
yaradacaq. Həmçinin əlilliyi olan 
şəxslərin reyestri, bu kateqoriyadan 
olan vətəndaşların reabilitasiyası, 
dərman preparatları, tibbi xidmət və 
ölkə hüdudları daxilində sanatoriya-
kurort müalicəsi ilə təmin olunması 
ilə bağlı qaydaların və digər norma-
tiv aktların layihələri də hazırlanır.

 “Əlilliyi olan şəxslərin hü-
quqları haqqında” Qanunun 
təkmilləşdirilməsi üçün qanuna 
əlavə və düzəlişlər bağlı yeni 

təkliflərin də hazırlanmaqdadır.
S.Babayev yanlış əlillik 

təyinatlarının da aşkar edilərək ləğv 
edilməsi işlərinin davam etdirildiyini, 
bu il əsaslı təmir və yenidənqurma 
işlərindən sonra yeni reabilitasi-
ya müəssisələrinin açılmasının 
nəzərdə tutulduğunu bildirib.

İclasda əlilliyin qiymətləndirilməsi 
üzrə ümumi icmal, statistik 
məlumat təqdim edilib, bununla 
əlaqədar, habelə yeni qanunvericilik 
layihələri və islahatlar, innnovasi-
yalar və təkmilləşdirmələrlə bağlı 
müzakirələr aparılıb.

Nazirlik yanında Dövlət Tibbi-
Sosial Ekspertiza və Reabilitasiya 
Agentliyi publik hüquqi şəxsin 
fəaliyyətinin təkmilləşdirilməsinə 
dair görülən işlər, əlilliyi olan 
şəxslərin reabilitasiyası sisteminin 
səmərəli təşkili, bərpa mərkəzlərinin 
maddi-texniki təchizatının 
gücləndirilməsi və müasirləşdirlməsi 
məsələləri nəzərdən keçirilib.

 “Xalq qəzeti”

Əmək və Əhalinin Sosial 
Müdafiəsi Nazirliyində 
əlillik və reabilitasiya 

məsələləri ilə bağlı işçi qrupunun 
videokonfrans formatında iclası 
keçirilib.

Əlillik və reabilitasiya sahəsi üzrə 
bir sıra normativ aktların layihələri hazırlanıb

Azərbaycanda koronavirusa 
daha 329 nəfər yoluxub,  

127 nəfər sağalıb
 � Azərbaycan Respublikasında koronavirus 

infeksiyasına daha 329 yoluxma faktı qeydə alınıb, 127 nəfər 
müalicə olunaraq sağalıb və evə buraxılıb.

Nazirlər Kabineti yanında operativ 
qərargahdan verilən məlumata görə, 
COVID-19 üçün götürülən analiz 
nümunələri müsbət çıxmış 7 nəfər 
vəfat edib.

Hazırkı dövrədək ölkəmizdə 10 
min 991 nəfərin koronavirus infek-

siyasına yoluxması faktı müəyyən 
edilib. Onlardan 6075 nəfər müalicə 
olunaraq sağalıb, 133 nəfər vəfat 
edib. Aktiv xəstə sayı 4783 nəfərdir.

Ötən müddət ərzində yeni yolux-
ma hallarının müəyyənləşdirilməsi ilə 
əlaqədar 397 min 399 test aparılıb.

